
ABŞ-ın Vitse-prezidenti Ceyms 

Devid Vensin Prezident İlham Əliyev-
lə birgə mətbuata verdiyi bəyanatlar 
siyasi analitik prizma ilə baxıldıqda 
ABŞ–Azərbaycan münasibətlərində 
keyfiyyətcə yeni mərhələnin siyasi 
kodlarını ehtiva edir. “Biz istərdik 
ki, bir-birimizlə daha sıx olaq, tərəf-
daşlığımızı daha da gücləndirək” 
ifadəsi dəyişən qlobal konfiqurasi-
yada ABŞ-ın Cənubi Qafqazla bağlı 
yenilənən baxışının verbal ifadəsidir. 
Diqqətçəkən məqam ondan ibarətdir 
ki, Vens tərəfdaşlığı konkret funksio-
nal nəticələr üzərindən əsaslandırır: 
sülh, bazarlara çıxış, toqquşmaların 
qarşısının alınması və əməkdaşlıq 
mühiti.

İndiki məqamda məntiqi olaraq fun-
damental bir siyasi-analitik sual meydana 
çıxır: ABŞ üçün Azərbaycan bu mərhələdə 
ortaq dəyərləri bölüşən tərəfdaşdır, yoxsa 
konkret strateji funksiyaları yerinə yetirən 
aktor" Məhz bu sual Vaşinqton–Bakı xəttin-
də baş verən transformasiyanın mahiyyətini 
anlamaq üçün açar rolunu oynayır. Təqdim 
olunan rəsmi diskurs və istifadə edilən an-
layışlar göstərir ki, mövcud yanaşma birin-
ci variantdan çox ikinciyə – yəni strateji 
funksional tərəfdaşlıq modelinə uyğundur. 
ABŞ Vitse-prezidenti Ceyms Devid Vensin 
“Bu, ABŞ Prezidentinin üzərimizə qoyduğu 
hədəfdir” ifadəsi münasibətlərin şəxsi sim-
patiyalar və ya situativ diplomatik jestlər 
üzərində deyil, institusional qərarvermə və 
uzunmüddətli strateji planlama çərçivəsin-
də qurulduğunu açıq şəkildə ortaya qoyur. 
Burada Azərbaycanın təqdimatı xüsusilə 
diqqət çəkir. Azərbaycan nə yalnız enerji ix-
racatçısı, nə də tranzit-logistika ölkəsi kimi 
xarakterizə olunur. Rəsmi Bakı regional sa-
bitliyin istehsalçısı və təhlükəsizlik mühiti-
nin formalaşmasında aktiv rol oynayan ak-
tor kimi çıxış edir. Sülh sazişi gündəliyinin 
irəli sürülməsi, qarşıdurmadan əməkdaşlığa 
keçidi təşviq edən platformaların yaradıl-
ması və regional iqtisadi inteqrasiyanı ön 
plana çıxaran təşəbbüslər Bakının təhlükə-
sizlik anlayışını geniş mənada şərh etdiyi-
ni göstərir. Azərbaycan regional sabitliyin 
qorunmasında daha geniş geosiyasi balansı 
nəzərə alan aktor kimi dəyərləndirilir. ABŞ 
üçün bu kateqoriya strateji baxımdan son 
dərəcə əhəmiyyətlidir, çünki qlobal miqyas-
da Vaşinqton artıq birbaşa müdaxilə mode-

lindən daha çox, regional məsuliyyət pay-
laşımı modelinə üstünlük verir. Azərbaycan 
bu modeldə aktiv tərəfdaş hesab edilir.

Prezident İlham Əliyevin “Bu gün 
Azərbaycan ilə ABŞ arasındakı münasibət-
lər tamamilə yeni mərhələyə qədəm qoyur” 
bəyanatı isə bu prosesin qarşılıqlı şəkildə 
dərk edilən və şüurlu şəkildə qəbul olunan 
siyasi xətt olduğunu göstərir. Burada “yeni 
mərhələ” anlayışı münasibətlərin struktu-
runda baş verən dəyişikliklərin konseptual 
ifadəsidir. Əvvəlki illərdə müşahidə olu-
nan dalğalı, bəzən ziddiyyətli və fraqmen-
tar xarakter daşıyan münasibətlər getdikcə 
çoxşaxəli, sistemli və qarşılıqlı maraqlara 
əsaslanan əməkdaşlıq modelinə transforma-
siya olunur. Həmin dövrdə münasibətlərin 
qeyri-sabitliyi əsasən strateji baxışların üst-
üstə düşməməsi, qarşılıqlı gözləntilərin ay-
dın institusional çərçivəyə salınmaması və 
regiona dair yanaşmaların fərqli prioritetlər 
üzərində qurulması ilə bağlı idi.

Əvvəlki mərhələdə ABŞ regiona daha 
çox normativ və ideoloji prizma ilə yanaşır, 
Cənubi Qafqazı demokratik transformasi-
ya və konÀiktlərin idarə edilməsi konteks-
tində qiymətləndirirdi. Azərbaycan isə öz 
təhlükəsizlik gündəliyini, ərazi bütövlüyü 
məsələsini və enerji strategiyasını prioritet 

hesab edərək, daha praqmatik və suveren-
lik mərkəzli siyasət yürüdürdü. Xüsusilə 
təhlükəsizlik, antiterror fəaliyyəti və ener-
ji təhlükəsizliyi kimi sahələrin hazırda ön 
plana çəkilməsi bu münasibətlərin klassik 
ikitərəÀi diplomatiya çərçivəsini aşdığını 
göstərir. Mövcud istiqamətlər qlobal təh-
lükəsizlik arxitekturasının ayrılmaz ele-
mentləri kimi çıxış edir. Azərbaycanın bu 
arxitekturaya inteqrasiyası onun qlobal 
miqyasda funksional tərəfdaş kimi qəbul 
edildiyini təsdiqləyir. Bu mərhələdə analitik 
məntiq bizi daha mürəkkəb və çoxqatlı ikin-
ci suala gətirib çıxarır: formalaşmaqda olan 
ABŞ–Azərbaycan yaxınlaşması regionda 
həqiqi və dayanıqlı sülhün əsasını qoya 
biləcəkmi, yoxsa bu proses yeni geosiyasi 
balansların qurulmasında funksional alət 
rolunu oynayacaq" Əslində, sualın cavabı 
sadə ikili seçimdən ibarət deyil, çünki müa-
sir beynəlxalq münasibətlər sistemində sülh 
anlayışı artıq klassik mənada münaqişənin 
tam yoxluğu demək deyil, sülh hazırda idarə 
olunan sabitlik kimi başa düşülür. Dövlətlər 
və beynəlxalq aktorlar üçün sülh strateji he-
sablamaların nəticəsidir. Bu da onu göstə-
rir ki, sülh mühitinin qorunması üçün güc 
balansının düzgün qurulması, təhlükəsizlik 
arxitekturasının funksional olması və regi-

onal aktorların məsuliyyət paylaşımı vacib 
şərtə çevrilir.


 
 

ABŞ Vitse-prezidenti Ceyms Devid 

Vensin “Əvvəllər yalnız mübarizə və mü-
naqişə olan yerdə əmin-amanlıq yaranacaq” 
fikri normativ baxımdan optimist səslənsə 
də, siyasi analitik baxış bu ifadənin alt qa-
tında daha dərin məzmunun dayandığını 
göstərir. Burada söhbət regional güc balan-
sının yenidən konfiqurasiyasından gedir. 
Əmin-amanlıq bu kontekstdə ideallaşdı-
rılmış sülh modeli deyil, böyük güclərin 
maraqları ilə regional aktorların imkanları 
arasında tarazlıq yaradan sabitlik forması-
dır. İdarə olunan sabitlik o zaman mümkün 
olur ki, regionda əsas aktorlar arasında qar-
şılıqlı maraqlar balanslaşdırılsın, təhlükə-
sizlik boşluqları formalaşmasın və təsadüfi 
eskalasiya riskləri minimuma endirilsin. 
ABŞ bu sabitliyin formalaşdırılmasında 
Azərbaycanın rolunu ön plana çəkməklə, 
regionda nəzarətsiz eskalasiya risklərini 
azaltmağa çalışır. Bu yanaşma Vaşinqtonun 
birbaşa müdaxilə yükünü minimuma endir-
mək və regional məsuliyyəti yerli, lakin eti-
barlı tərəfdaşlarla bölüşmək strategiyasına 
uyğun gəlir. Azərbaycan bu konfiqurasiya-

da sabitliyin istehsalçısı və daşıyıcısı kimi 
mövqeləndirilir. 

Prezident Donald Tramp və Prezident 
İlham Əliyevin liderliyi ilə “daha güclü və 
daha yaxşı münasibətlər” perspektivinin 
xüsusi vurğulanması onu göstərir ki, tərəf-
lər mövcud vəziyyəti strateji gələcəyinin 
birgə dizaynına cəhd edirlər. Təbii ki, yeni 
mərhələnin mərkəzində enerji təhlükəsizli-
yi dayanır, çünki enerji eyni zamanda geo-
siyasi təsir alətidir. Bununla yanaşı, terrora 
qarşı mübarizə və regional kommunikasiya 
xətlərinin təhlükəsizliyi də bu strategiyanın 
ayrılmaz komponentləridir. Həmin kom-
ponentlər bir yerdə Azərbaycanın regionda 
geosiyasi qovşaq rolunu daha da möhkəm-
ləndirir. Qeyri-dövlət aktorları, transsərhəd 
terror şəbəkələri və hibrid təhdidlər region-
da sabitliyi ən azı açıq hərbi qarşıdurmalar 
qədər sarsıda bilən amillərə çevrilib. Bu 
təhdidlərin mövcudluğu sülhün təhlükəsiz-
lik risklərinin sistemli şəkildə idarə olun-
ması ilə mümkün olduğunu göstərir. Terrora 
qarşı mübarizə həm regional, həm də qlobal 
miqyasda strateji əhəmiyyət daşıyır. Terror 
şəbəkələri üçün zəif idarə olunan ərazilər və 
nəzarətsiz kommunikasiya xətləri logistika, 
maliyyə və insan resurslarının ötürülməsi 
baxımından əlverişli mühit yaradır. Regio-
nal kommunikasiya xətlərinin təhlükəsizliyi 
isə geosiyasi sabitliyin əsas dayaqlarından 
biridir. Enerji kəmərləri, nəqliyyat dəhlizlə-
ri və logistika marşrutları regionlar arasında 
qarşılıqlı asılılıq yaradır və bu asılılıq mü-
naqişə risklərini azaldan mühüm mexaniz-
mə çevrilir

Təqdim olunan bəyanatlar diplomatik 
nəzakət çərçivəsini aşaraq, postmünaqişə 
mərhələsində Azərbaycanın beynəlxalq 
sistemdə tutduğu yerin yenidən tərif edil-
məsi prosesinin siyasi manifestinə çevrilir. 
ABŞ–Azərbaycan münasibətləri bu mər-
hələdə maraqların koordinasiyası və strateji 
funksiyaların paylaşılması üzərində qurulan 
yeni siyasi modelə doğru irəliləyir. 

Sonda qeyd edək ki, ikitərəÀi ABŞ–
Azərbaycan modeli region üçün həm yeni 
imkanlar açır, həm də yeni geosiyasi reallıq-
lar formalaşdırır. Bu reallıqlar artıq Cənubi 
Qafqazı idarə olunan sabitliyin və strateji 
əməkdaşlığın platforması kimi təqdim edir.

ùəbnəm ZEYNALOVA, 
;Q-nin siyasi analitiki, 

siyasi elmlər üzrə fəlsəfə doktoru

Ermənistanın Baş naziri Nikol 
 Paşinyan ölkənin İctimai Televiziyasına 
müsahibəsində bildirib ki, parlament 
seçkilərindən əvvəl Azərbaycanla sülh 
müqaviləsinin imzalanması hökumətin 
gündəliyindədir. Azərbaycanın 2023-cü 
ildə həyata keçirdiyi antiterror əmə-
liyyatından sonra İrəvanın siyasətində 
180 dərəcəlik dönüş bu ehtimalın ger-
çəyə yaxın olduğundan xəbər verir. 

Bu ilin iyununda Ermənistanda keçi-
riləcək parlament seçkilərindən uğurla çıx-
maq üçün Nikol Paşinyan bütün resursla-
rını səfərbər edir. Bu kontekstdə əsas sual 
belə formalaşır: baş nazirin sülh təşəbbüsü 

real siyasi iradəyə əsaslanır, yoxsa seçkiqa-
bağı daxili auditoriyaya hesablanmış təbli-
ğat alətidir" 

Paşinyan müsahibəsində sülh sazi-
şi üzrə müzakirələrin ötən ilin martında 
başa çatdığını xatırladaraq faktiki olaraq 
demək istəyir ki, texniki baza mövcuddur 

və məsələ siyasi qərar mərhələsindədir. 
Eyni zamanda o, sənədin ötən ilin müxtəlif 
aylarında da imzalana biləcəyini deməklə 
prosesi uzadan tərəfin təkcə Ermənistan 
olmadığını vurğulayır. Çox güman ki, bu 
ritorika məsuliyyətin bölüşdürülməsi və 
seçki ərəfəsində mümkün tənqidlərin neyt-
rallaşdırılması məqsədi daşıyır. 

Baş nazirin real motivasiyasını an-
lamaq üçün Ermənistanın daxili siyasi 
mühitinə baxmaq vacibdir. Xatırladaq ki, 
�� günlük müharibəsindən sonra onun 
hakimiyyəti ciddi sarsıntı yaşasa da, növ-
bədənkənar seçkilərdə yenidən mandat 
qazandı. 2023-cü il sentyabr hadisəsindən 
sonra isə təhlükəsizlik arxitekturasının də-
yişməsi Ermənistan cəmiyyətində qorxu 
və yorğunluq yaradıb. Elektoratın əhəmiy-
yətli hissəsi yeni hərbi eskalasiya riskini 
istəmir və sosial-iqtisadi sabitliyi prioritet 
sayır. Bu səbəbdən Paşinyan sülh gündəli-
yini seçki kampaniyasının əsas lokomoti-
vinə çevirir. 

Rəsmi Bakı dəfələrlə bəyan edib ki, Er-
mənistan Konstitusiyasında Azərbaycana 
qarşı ərazi iddialarına zəmin yaradan müd-
dəalar aradan qaldırılmalıdır. Konstitusiya 

dəyişikliyi isə referendum və ya parlament 
prosedurları tələb edir. Bu isə daxildə ciddi 
siyasi müqavimət yarada bilər. Paşinyanın 
seçkiyə bir neçə ay qalmış bu riskli prosesə 
gedib-getməyəcəyi sual altındadır. İstisna 
hal kimi yekun sülh müqaviləsində Ermə-
nistanın üzərinə Konstitusiya şərtini yerinə 
yetirmək öhdəliyi qoyula bilər. Bu təminat 
isə rəsmi Bakının siyasi iradəsi ilə müm-
kündür.

Şübhəsiz, yekun sülh müqaviləsi prak-
tik icra mexanizmlərinə malik hüquqi 
sənəd olmalıdır. Əks halda o, uzunmüddətli 
sabitliyi təmin etməyəcək. Kommunikasi-
yaların açılması, xüsusilə Naxçıvanla quru 
əlaqə həssas mövzu olaraq qalır. Bu məsələ 
indiki situasiyada daha real görünür. Çünki 
Azərbaycan ərazisindən keçməklə Ermə-
nistana yüklərin daşınması və TR,PP ətra-
fında aktivlik bu məsələnin sülh müqavilə-
sindən sonra inkişaf edəcəyini deməyə əsas 
verir.

Fevralın 19-da Ermənistan və Azər-
baycan liderlərinin ABŞ Prezidenti Donald 
Trampın qlobal münaqişələri həll etmək 
üçün yaratdığı və şəxsən sədrlik etdiyi Sülh 
Şurasının ilk genişmiqyaslı liderlər zirvəsi 

çərçivəsində Ağ Evə səfərləri planlaşdı-
rılır. Azərbaycan və Ermənistan arasında 
gərginliyin son mərhələdə olduğu sezilir 
və bunun hansı nəticə ilə yekunlaşacağı 
dünyanın diqqət mərkəzindədir. Bu baxım-
dan, Sülh Şurasının Zirvə görüşündə yekun 
sülh müqaviləsinin imzalanması ehtimalını 
dəyərləndirmək yerinə düşər. İntəhası, qey-
ri-rəsmi formada “yeni BMT” adlandırılan 
yeni qurum bu dəfə olmasa da, növbəti gö-
rüşlərində iki ölkə arasında yekun sülhün 
imzalanmasında vasitəçi rolunda çıxış edə 
bilər.


 
 

Dəqiq qiymətləndirmə aparsaq, 3 sse-

nari mümkündür. Seçkilərə qədər sülh 
müqaviləsinin imzalanması yalnız o halda 
mümkündür ki, Ermənistan Konstitusiyası 
ilə bağlı konkret yol xəritəsi təqdim edilsin 
və əsas müddəalar üzrə yekun razılaşma 
əldə olunsun. Hazırkı vəziyyətdə bu ehti-
mal zəifdir. İkinci ssenari fevralda və ya 
yaz aylarında sülh üzrə prinsipial razılaş-
manın elan olunması, amma hüquqi təs-
diqin seçkilərdən sonraya saxlanmasıdır. 
Bu, daha real görünür. Çünki bu variant 
Paşinyana seçki kampaniyasında “sülh 
prosesini irəli apardım” demək imkanı 
verər, eyni zamanda, riskli hüquqi addım-
ları qısa müddətə təxirə salar. Üçüncü sse-
nari prosesin uzanması və sülh sazişinin 
imzalanmasının qeyri-müəyyən vaxta qal-
masıdır. Bu isə seçki ritorikasının sərtləş-
məsi halında mümkündür. Amma tərəÀərin 
mövcud siyasi iradəsi fonunda bu ssenari 
real görünmür.

Beləliklə, Paşinyanın sülh gündəliyi 
həm real siyasi zərurətdən, həm də seçki 
hesablamasından qaynaqlanır. O, sülh ami-
lindən taktiki alət kimi istifadə edir, amma 
bu, onun sülh istəmədiyi anlamına gəlmir. 
Şübhə doğurmayan odur ki, Ermənistan 
üçün uzunmüddətli sabitlik alternativsizdir. 
Bununla belə, fevralın 19-da Vaşinqtonda 
yekun sülh müqaviləsinin imzalanması 
hazırkı hüquqi və siyasi reallıqlar fonun-
da az ehtimal olunandır. Məntiqli proqnoz 
odur ki, həmin tarixdə siyasi çərçivə və ya 
sülh prosesində irəliləyiş bəyan ediləcək, 
hüquqi sənəd isə ya seçkilərə yaxın, ya da 
seçkilərdən sonra imzalanacaq. Ağ Evdə 
başlayan sülh marafonunun həmin mə-
kanda da müsbət sonluqla yekunlaşması 
mövcud vəziyyətdə tərəÀər üçün ən ideal 
variantdır.

7aFir SADIQOV  

İrəvanın sülh saziși mesajı

Elçin MİRZƏBƏYLİ, 
Milli Məclisin deputatı

Yekun sülh müqaviləsinin indiyədək 
nə üçün imzalanmadığı hər kəsə aydın-
dır. Ermənistan sülh prosesinə maneə 
yaradan əsas problemin aradan qaldı-
rılması istiqamətində hələlik konkret 
addım atmayıb. Söhbət Ermənistanın 
qüvvədə olan konstitusiyasında bu ölkə-
nin müstəqillik bəyannaməsinə istinadən 
Azərbaycana qarşı ərazi iddialarının qal-
masından gedir. Konstitusiyada bu ölkə-
nin müstəqillik bəyannaməsinə ümumi, 
“milli hədəÀər” adı altında istinad var. 

Onu da qeyd edim ki, Ermənistan Ali 
Sovetinin və “Dağlıq Qarabağ”ın “mil-
li şurası” adlanan qondarma təsisatın 1 
dekabr 1989-cu il tarixli “qərarı” həmin 
dövrdə SSRİ konstitusiyasına zidd oldu-
ğu üçün yuxarı orqan – SSRİ Ali Soveti 
tərəfindən ləğv edilib. İndiki halda, qanu-
ni və faktoloji əsasları olmayan ərazi id-
dialarının tamamilə aradan qaldırılması, 
ilk növbədə Ermənistanın özünə lazım-
dır. Çünki beynəlxalq hüququn müstəqil 
subyekti olan bir dövlət heç bir halda 
BMT Nizamnaməsinin müddəalarına 

zidd iddialarla çıxış edə bilməz. 
Nikol Paşinyan, əslində, ölkə kons-

titusiyasında yer alan və Ermənistanın 
dövlət kimi formalaşmasına mane olan 
bir neçə məqamı sözügedən sənəddən 
çıxarmaq istəyir. Bunlardan biri Ermə-
ni Apostol Kilsəsi, digəri isə erməni 
diasporu ilə əlaqələrlə bağlıdır. Həm 
kilsənin, həm də diasporun konstitusion 
statusa sahib olması, onların Ermənista-
nın siyasi hakimiyyətinin, konkret halda 
Paşinyan hökumətinin fəaliyyətinə mü-
daxilə etmələrinə imkan yaradır. Mövcud 
konstitusiya ilə Ermənistan heç bir halda 
hüquqi və suveren bir dövlət kimi forma-
laşa bilməz. 

İndi əsas sual bundan ibarətdir: Er-
mənistan konstitusiyasında müstəqillik 
bəyannaməsinə istinad – Azərbaycana 
qarşı ərazi iddiaları çıxarılmadan yekun 
sülh müqaviləsinin imzalanması və ratifi-
kasiyası mümkündürmü" Düşünürəm ki, 
bu sualın cavabı prosesin mahiyyətində 
və Ermənistanın öz öhdəliklərini yerinə 
yetirəcəyinə veriləcək təminatdadır. Ye-
kun sülh müqaviləsinin seçkilərə qədər 
imzalanması Paşinyana həm də daxili ic-
timai rəydə mövqelərini möhkəmləndir-
mək üçün lazımdır. 

Azərbaycan isə hadisələrin istənilən 
istiqamətdə inkişafına hazır olmaqla ya-
naşı, sülh gündəliyinin davam etdirilmə-
sində maraqlı olduğunu əməli addımlarla 
təsdiqləyib və bu proses davam etmək-
dədir. Yekun sülh müqaviləsinin imza-
lanması ilə bağlı hazırda konkret tarix 
söyləmək çətin olsa da, istənilən zaman-
lamanın təminat altına alınacağı şübhə 
doğurmamalıdır.


